	Cynllun Gwers 1 awr Cyn-ymweliad Gelli Gyffwrdd

	Dyddiad: 
	CA2
	Athro/ Athrawes:

	Amcanion Dysgu
	
	· I ddeall beth yw ystyr cynaliadwyedd.
· I ddeall sut mae Gelli Gyffwrdd yn gweithio’n gynaliadwy
· I ddeall mai gwthio a thynnu yw grym
· I wybod pan mae gwahanol rymoedd yn gweithredu ar wrthrychau, mae’n gallu gwneud iddynt symud, stopio neu newid cyfeiriad.

	Gweithgaredd Cychwynol 
	15 mun.
	· Dechrau PowerPoint: ar y cyd, edrych ar wefan Gelli Gyffwrdd; gwylio’r ffilm fer sydd yn rhedeg ar yr ‘homepage’ a dilyn y linc: Menu – Things To Do – Rides and Attractions (mi fydd angen dealltwriaeth o’r amrywiaeth o reidiau ar gyfer y prif weithgaredd). Beth yw’r reidiau mae’r disgyblion yn gynhyrfau fwyaf i fynd amdanynt? Pam? 
· Defnyddio PowerPoint (hyd at Sleid 13), all y disgyblion feddwl sut mae Gelli Gyffwrdd yn cyflawni ei nod o fod yn garedig tuag at yr amgylchedd? Cliciwch ar y cliwiau i wybod mwy.
· Ystyriwch y gair sy’n disgrifio sut mae Gelli Gyffwrdd yn gweithredu (cynaliadwy/cynaliadwyedd)  – os nad yw’r disgyblion yn gwybod eisoes, defnyddiwch y gêm ‘Hangman’ ar-lein neu ar y bwrddgwyn i’w helpu (marciwch 14 llinell ar y bwrddgwyn, disgyblion i gymryd twrn i ddyfalu’r llythrennau. Os nad yw eu dyfaliad yn y gair gwnewch lun o ran o’r crog-ddyn).

	Prif Weithgaredd
	35 mun.

	· PowerPoint Rhan 2: Fel mae’r disgyblion wedi gweld, fel rhan o ymdrechion Gelli Gyffwrdd i weithredu’n gynaliadwy, mae rhan fwyaf o’r reidiau’n cael eu pweru gan bobl. 
· Taflen waith 1: Rhowch lun o reid i bob pâr – heb arweiniad, gofynnwch i’r disgyblion i drafod, yn eu parau, sut mae eu reid nhw’n gweithio mewn ffordd sy’n garedig tuag at yr amgylchedd.
· Ar ôl ychydig funudau o drafodaeth ,rhowch ambell awgrym iddynt wrth glicio ar weddill o Sleid 14, ac wrth edrych ar Sleid 15, gan ddatgelu gwybodaeth am rymoedd (sefydlwch fod pob dim yn gweithio drwy rymoedd. Mae pob grym yn gwthio’n neu’n tynnu). 
· Annog y parau i drafod sut mae eu reid nhw’n gweithio’n fwy manwl. Fe all disgyblion iáu ganolbwyntio ar wthio, tynnu a disgyrchiant wrth herio’r disgyblion hŷn â chwestiynau megis: 
                o	sut mae’r dŵr yn mynd i dop y sleid ar y sblash solar (pympiau mawr sy’n cael eu pweru gan egni’r haul); 
        o	pa rym sy’n helpu’r sled fynd lawr y Rhedfa Fawr Werdd a pha rymoedd sy’n helpu iddo stopio yn y gwaelod? 
        o	pa rymoedd sy’n helpu’r cychod symud ar Daith yr Afon Hud/ pa rymoedd sy’n gweithredu’n eu herbyn? 
· Taflen waith 2 – Disgyblion i ysgrifennu brawddeg neu ddwy (sy’n addas ar gyfer eu hoedran a gallu) am y grymoedd sy’n effeithio symudiad pob reid. 

	Gwaith Ymestynnol
	
	· Os yw parau wedi gorffen trafod eu cerdyn reid yn sydyn, rhowch ail/drydydd cerdyn iddynt i’w trafod.
· Dylai disgyblion uwch eu gallu anodi eu lluniau ar eu Taflenni Gwaith 2 i esbonio’r grymoedd sydd ar waith ac mi allent roi saeth i ddangos cyfeiriad (a maint, os yn bosib) y grym.

	Crynhoi
	10 mun.
	· Disgyblion i rannu eu syniadau ar sut maen nhw’n meddwl mae’r reidiau’n gweithio gyda gweddill y dosbarth. 
· Trafod disgyrchiant a ffrithiant (yn cynnwys gwrthiant aer a dŵr os yw’n addas i’w hoedran) a cheisio darganfod esiamplau o’r rhain ar y wefan (neu bethau yn y dosbarth).

	AGD
	
	Arsylwi, cwestiynau ac atebion, cyfraniad at drafodaeth ac ysgrifennu atebion ar y daflen waith.

	Cysylltiadau Cwricwlwm

	
	Gwyddoniaeth CA2:
Sut mae pethau’n gweithio
Dylai disgyblion gael cyfleoedd i astudio:
· Gwahanol fathau o rymoedd, e.e. disgyrchiant, magnetig a ffrithiant, yn cynnwys gwrthiant aer 
· Sut mae grymoedd yn gallu effeithio symudiad a sut all grymoedd gael eu cymharu 
Y Ddaear gynaliadwy
Dylai disgyblion gael y cyfleoedd i astudio:
·  Ystyriaeth o beth yw gwastraff a beth sy’n digwydd i wastraff lleol a all gael ei ailgylchu a ddim cael ei ailgylchu.

AdDCaDF:
Newid Hinsawdd
Dylai dysgwyr gael cyfleoedd i:
· Ddeall y gwahanol ffyrdd i arbed a chynhyrchu egni

	Geiriau Allweddol
	
	Cynaliadwyedd, grym, disgyrchiant, ffrithiant, gwrthiant aer, gwrthiant dŵr.

	Gwahaniaethu a MeiniPaef Llwyddiant 
	
	Disgyblion gallu is i gwblhau’r daflen waith mewn parau, gyda chymorth yr athro/athrawes os oes angen. 
Disgyblion gallu cymysg i helpu â thrafodaeth bellach.
Disgyblion gallu uwch i roi mwy o fanylder yn eu hymatebion ysgrifenedig.

Disgyblion i gyd i ddeall y term ‘cynaliadwyedd’ a rhoi esiampl neu ddwy o sut mae Gelli Gyffwrdd yn gweithio’n gynaliadwy. Mi fyddant yn gwybod mai gwthio neu dynnu yw grym a bod grym yn cynhyrchu neu’n stopio symudiad.
Mi wnaiff rhan fwyaf o’r disgyblion roi disgrifiadau manwl o sut mae Gelli Gyffwrdd yn gweithio’n gynaliadwy a deall fod yna wahanol fathau o rym, yn cynnwys disgyrchiant a ffrithiant, a'u bod yn gallu cael effaith ar symudiad.
Mi fydd rhai disgyblion yn gallu ystyried sut y gallent nhw eu hunain fyw yn fwy cynaliadwy a deall sut mae grymoedd eraill fel gwrthiant aer a dŵr yn gallu cael effaith ar  symudiad gwrthrych.

	Adnoddau/
Paratoi angenrheidiol
	
	PowerPoint, Taflen Waith 1 (sawl copi wedi ei argraffu ar gerdyn fel bod pob pâr yn gallu cael llun wedi ei dorri allan cyn y wers), Taflen Waith 2, pensiliau. 

(I’r Crynhoi, efallai dymunai’r athro/ athrawes drefnu fod gwrthrychau sy’n symud fod yn y dosbarth i annog trafodaeth (e.e. car bach a ramp gyda gwahanol arwynebau fel papur tywod)

	Gwerthuso

